
СТАНДАРДНА ОПЕРАТИВНА ПРОЦЕДУРА ЗА КРИЗНО КОМУНИЦИРАЊЕ ЗА ГРАД СКОПЈЕ

(COMMAND d)
( ЛОКАЛНО НИВО)
Aвгуст 2021
СТАНДАРДНА ОПЕРАТИВНА ПРОЦЕДУРА ЗА КРИЗНО КОМУНИЦИРАЊЕ 

ЗА ГРАД СКОПЈЕ

(COMMAND d)

Вовед


Град Скопје — главен и најголем град во Македонија, воедно претставува и административен, политички, стопански, културен, образовен и научен центар. Се наоѓа во северниот дел на државата, а во средишниот дел на Балканскиот Полуостров распространет на бреговите на реката Вардар.

Градот Скопје се наоѓа на 21° 26' географска должина и 42° северна географска ширина. Надморската височина во центарот на градот изнесува 240м. Се простира на 1.818 км2 во широчина 9км (Водно-Радишани) и во должина 23км (Драчево - Ѓорче Петров). Градското подрачје зафаќа површина од 225км2.

Во градот Скопје има 10 општини: Аеродром, Бутел, Гази Баба, Ѓорче Петров, Карпош, Кисела Вода, Сарај, Центар, Чаир и Шуто Оризари. Според бројот на жители, најголема општина е Аеродром со 98.382 жители, а најмала е Шуто Оризари со 17.357 жители. Според површината, најголема општина во градот Скопје е Сарај со 229 км2, а најмала е Чаир со 3,5 км2.
 MacedonianBoy — сопствено дело, 
CC BY-SA 4.0, https://commons.wikimedia.org/w/index.php?curid=8676442

За  разлика  од  сите  останати  единици  на  локалната  самоуправа  во  Република Македонија,  градот  Скопје  се  протега  на  подрачјата  на  кои  се  протегаат општините  на  Град  Скопје.  

Подрачјето  на  градот  Скопје,  го  сочинуваат подрачјата  на  општините: 

•  Аеродром 

•  Бутел 

•  Гази Баба 

•  Ѓорче  Петров 

•  Карпош 

•  Кисела  Вода 

•  Сарај

•  Центар 

•  Чаир  и  

•  Шуто Оризари 


Во  границите  утврдени  со  Законот  за  градот  Скопје  (Сл.весник  на  РМ  бр  55/04). Соодносот  меѓу  градот  и  општините  во  Град  Скопје  е  дефиниран  со  Законот  за градот  Скопје.  Законот  точно  ги  дефинира  подрачјата  и  границите  на  сите општини  во  градот.   


Во  градот  Скопје,  надлежностите  во  областите  утврдени  со Уставот  на Република  Македонија  ги  извршуваат  органите  на  градот  Скопје и органите  на  општините  во  градот  Скопје. Притоа,  работите  од  локално  значење  што  се  функционално  неделиви  и подеднакво  значајни  за  целото  подрачје  на  градот  Скопје,  ги  вршат  органите  на градот  Скопје. Работите  од  локално  значење  што  се  функционално  деливи  по  својоткарактер и  се  од  значење  за  општините  во  градот  Скопје,  ги  вршат органите  на општините  во  градот  Скопје. Во  вршењето  на  работите  од  својата  надлежност,  градот  Скопје  и  општините  во градот  Скопје  остваруваат  меѓусебна  соработка  преку: 

•  размена  на  материјали  од  своја  надлежност  заради  меѓусебно информирање  или  давање  согласност; 

•  иницијатива  на  акти  и  мерки  за  уредување  на  работи  од  заеднички интерес  за  градот  Скопје; 

•  преземање  на  заеднички  акции  и  мерки  за  решавање  и  вршење  на  работи од  своја  надлежност  и 

•  давање  стручна  помош  во  извршување  на  закони  и  други  прописи. 

Штабот за заштита и спасување, кој е дел од поширокито систем на организирано управување со ризици мора да има способност за брзо, ефикасно постапување во можните операции кои за цел имаат смалување на заканите по човековото здравје и безбедност, штети на имовината како и на негативното влијание на продолженото влијание на работењето или други  активности.
Важна претпоставка за ефикасен начин на работење е добивањето на сите моментално достапни податоци во реално време. Овој предуслов се прави со развојот на IT апликации кои овозможуваат прибирање и обработка во краток временски рок, симулација на развојот на настанот, брзо донесување и проследување на одлуките.
При проценката за ризик на подрачјето на Град Скопје се утврдени следните ризици: поплава, земјотрес, пожар, техничко технолошки несреќи, епидемии и пандемии.

ЦЕЛИ
· Дефинирање на стандардни оперативни процедури внатре во организацијата на системот за заштита и спасување
· Овозможување на Штабот за заштита и спасување на Град Скопје брза работа, олеснето добивање на располоѓливи податоци за некој настан во реално време, но и можност засимулација и приказ на можните развоји на настани 

· Добивање на податоци за можни или за настанати загрозувања во реално време 
ЗНАЧЕЊЕ НА ИЗРАЗИ


За потребите на оваа стандардна оперативна процедува се употребуваат изразите согласно законската регулатива и тоа:
1. „Природни непогоди“ се земјотреси, поплави, лизгање на земјиште, снежни лавини и наноси, голомразица, град, суша, кои со природни неконтролирани сили ја загрозуваат животната средина, животот и здравјето на луѓето, материјалните добра, животинскиот и растителниот свет и културното наследство; 

2. „Други несреќи“ се настани кои се резултат на одредени превиди и грешки во извршувањето на секојдневните стопански и други активности, како и невнимание приракување со опасни материи и средства при производство, складирање и транспорт на истите (пожари, големи несреќи во патниот, железникиот и воздушниот сообраќај, несреќи во рудници, индустриски несреќи предизвикани од експлозии и други техничко-технолошки причини, паѓање на радиоактивни врнежи, прашини и талози, излевање на нафта и нафтени деривати, други отровни хемикалии, експлозии на гасови, запаливи течности и гасови, како и други горливи материи, кои со воздухот создаваат експлозивни смеси и други експлозивни материјали од поголем размер);

4. „Заштита од природни непогоди и други несреќи“ е преземање на организациски, технички и други мерки и употреба на технички и други средства за непосредна лична и колективна заштита на луѓето, животинскиот и растителниот свет, имотот, културното наследство и животната средина од последиците предизвикани од природни непогоди и други несреќи; 

5. „Спасување“ е преземање на конкретни мерки, активности и постапки за заштита на луѓето чиј живот или здравје се загрозени, на животните, растенијата, имотите и културното наследство од последиците на природни непогоди и други несреќи; 

6. „Помош“ е преземање на конкретни активности за одговор на природни непогоди и други несреќи од страна на стручни лица, тимови и спасувачки единици; 

7. „Поддршка“ е преземање на одредени активности за логистичко обезбедување кои се во функција на заштитата и спасувањето од природни непогоди и од други несреќи, со единствена цел за зголемување на ефикасноста на одговорот на погодената заедница; 

8. „Опасна материја“ е секоја материја во тврда, гасовита или течна состојба (експлозивни материи и предмети, гасови, запаливи течности, запаливи цврсти материи, самозапаливи материи, материи што во допир со водата развиваат запаливи гасови, оксидирачки материи, органски пероксиди, отрови, заразни материи, радиоактивни материи, корозивни (нагризувачки) материи и други опасни материи и производи), која ќе продре во околината, непосредно ќе го загрози животот и/или здравјето на луѓето, животните и растенијата, ќе предизвика уништување или штета на имотот, материјалните добра, културното наследство и природните богатства;

9. „Опасност“ е појава која ќе предизвика штета, уништи и/или загрози животот и здравјето на луѓето и имотот, материјалните добра, природните богатства, животинскиот и растителниот свет, културното наследство и животната средина; 

10. „Загрозеност“ е вистинска или претпоставена изложеност на луѓето, животните, растенијата, имотот, материјалните добра, природните богатства, културното наследство и животната средина од природни непогоди и други несреќи; 

11. „Степен на загрозеност“ е очекуваниот обем на штета и другтите последици од природни непогоди и други несреќи;

12. „Криза“ е појава со која се загрозени основните вредности, трајните и виталните интереси и цели на државата, односно се загрозени уставниот поредок и безбедноста на Републиката;

13. „Ризик“ е  веројатност за настанување на загуби, повреди или штети од природни непогоди и од други несреќи, на кои би биле   изложени граѓаните, природните богатства, растителниот и животинскиот свет, добрата во општа употреба како и предметите и објектите од особено културно и историско значење; 

14. „Изложеност“ е степен до кој граѓаните, природните богатства, растителниот и животинскиот свет, добрата во општа употреба како и предметите и објектите од особено културно и историско значење, се подложни на загуби, повреди или штети предизвикани од природните непогоди и од другите несреќи; 

15. „Совладливост“ е степен до кој погодената заедница може да ги редуцира загубите, повредите и штетите од природни непогоди и од други несреќи; 

16. „Штета“ е непосредно уништување и оштетување од природни непогоди и други несреќи, како и трошоците за активностите и преземените мерки при отстранување и спречување на уништувањето и оштетувањето на имотот, материјалните добра, природните богатства, културното наследство и животната средина, растенијата, повреди на луѓето и животните; 

ПРИБИРАЊЕ И ОБРАБОТКА НА ПОДАТОЦИ
Заштитата и спасувањето во Републиката се организира како единствен систем за откривање и спречување на настанувањето и отстранувањето на последиците од настанатите природни непогоди и други несреќи, и давање помош во мир, криза, вонредна состојба и воена состојба.
Заштитата и спасувањето, претставува, поврзан процес за планирање, програмирање, организирање, раководење, командување, координирање, спроведување, финансирање и надзор за навремена и ефикасна превенција, како и подготвување, дејствување и отстранување на причините и последиците од природни непогоди и други несреќи.
Сите организации, оператори и други организации на кои прибирањето и обработката на податоци се дел од нивната редовна дејност како и останатите учесници во системот за заштита и спасување, че проследуваат информации за заканите до кои дошле од сопствени извори за можна катастрофа и голема несреќа преку Центарот за управување со кризи (195 или 112), на телефонскиот број на Бригадата за противпожарна заштита на Град СКопје 193 и на Штабот за заштита и спасување на Град Скопје преку апликацијата COOMAND d.  
Овие информации понатаму се користат за превземање на мерки од сопствена надлежности за проследување на оперативни постапки. (Шема 1)
Шема 1: Прибирањена информации

Информаците од страна на институции, оператори и други организации на кои прибирањето и обработка на информации им е редовна дејност, се внесува автоматски или на друг достапен начин во IT програма COMMAND d. Обработката и анализата на податоците  и симулаци на настанот, се проценува можноста за влијанието на настанот на одредено подрачје, и се носи одлука која се проследува до оперативните сили, додека, основните податоци во случај на голема несреќа и катастрофа се проследуваат на партнерите (Шема 2).
Шема 2:  Функционалност на системот

                    










Информациите кои имаат за цел да ги предупредат жителите, оперативните сили и другите правни лица за можната закана, Штабот за заштита и спасување ќе ги достави на: 

· Оперативните сили за заштита и спасување на Град Скопје

· Правните субјекти кои поради природата на дејноста која ја извршуваат ќе добијат задачи во заштитата и спсувањето на населението, материјалните и културни добра на подрачјето на Град Скопје 

· Правни субјекти од посебен интерес за системот за заштита и спасување кои постапуваат согласно сопствените оперативни планови

Дистрибуцијата на одлуките и информациите кон оперативните сили на Град Скопје се врши преку професионални институции (Бригада за противпожарна заштита на Град Скопје - БППЗ, Црвен Крст на Град Скопје, Сектор за внатрешни работи на Скопје - СВР Скопје, Дирекција за заштита и спасување – подрачно одделение Скопје, Штаб за заштита и спасување на Град Скопје кој врз основа на своите надлежности истите ги проследува на Јавните претпријатија на пониските нивоа).
Шема 3:Дистбуција на податоци и одлуки на оперативните сили на Град Скопје

Партнерите од  COMMAN d ( Град Тузла, Главен град Подгорица, Град Скопје, Општина Тирана) по пат на образец од системот COMMAND d веднаш по обработка на истите веднаш добиваат основни информации за голема несреќа или катастрофа.
Доколку еден партнер процени дека некоја голема несреќа или катастрофа може да има влијание и на неговото подрачје и бара од Град Скопје дополнителни информации, истите се доставуваат по пат на IT програмот COMMAND d.
Доколку партнерот на чие подрачје настанала голема несреќа или катастрофа има евентуално информации за можно влијание од тој настан на друг партнер, го известува за потенцијалното загрозување и за своите сознанија.
ПРИБИРАЊЕ НА ПОДАТОЦИ ВО РЕАЛНО ВРЕМЕ














АНАЛИЗА НА ПОДАТОЦИ








ОБРАБОТКА НА ПОДАТОЦИ





GIS ВИЗУЕЛИЗАЦИЈА И СИМУЛАЦИЈА НА ПОДАТОЦИ  





НОСЕЊЕ НА ОПЕРАТИВНИ ПРОЦЕДУРИ





ПРОСЛЕДУВАЊЕ НА ПОДАТОЦИ НА ПАРТНЕРИТЕ


 COMMAND D


(основни информации)





ПРОСЛЕДУВАЊЕ НА ИНФОРМАЦИИИ И ОДЛУКИ НА ОПЕРАТИВНИТЕ СИЛИ


(детални информации)

